
1. Ընթացիկ իրավիճակը և իրավական ակտի ընդունման անհրաժեշտությունը

Աշխարհում կորոնավիրուսային հիվանդության (COVID-19) համաճարակային իրավիճակն առայսօր շարունակում է մնալ լարված՝ պայմանավորված շրջանառվող COVID-19-ի չորս նոր, անհանգստություն առաջացնող  շտամմներով (VoC)՝ անգլիական, հարավաֆրիկյան, բրազիլիական, հնդկական: Նոր շտամմների երկիր ներբերումը և հետագա տարածումը կանխելու նպատակով՝  Առողջապահության համաշխարահային կազմակերպությունը բոլոր երկրներին հորդորվում է չթուլացնել զգոնությունը և շարունակել կանխարգելիչ միջոցառումների իրականացումը՝ վարակի տարածման ռիսկը նվազեցնելու համար։
Այս կապակցությամբ աշխարհի մի շարք երկրներ մուտքի համար պահանջում են կորոնավիրուսային հիվանդության (COVID-19) ախտորոշման պոլիմերազային շղթայական ռեակցիայի հետազոտության բացասական արդյունքը հավաստող առավելագույնը 72 ժամ վաղեմության սերտիֆիկատ, կամ դրա փոխարեն կորոնավիրուսային հիվանդության (COVID-19)  դեմ պատվաստված լինելու փաստը հավաստող փաստաթուղթ՝ պատվաստման սերտիֆիկատ: 
Միաժամանակ նախագծով առաջարկվում է  կորոնավիրուսային հիվանդության (COVID-19) ախտորոշման պոլիմերազային շղթայական ռեակցիայի հետազոտության բացասական արդյունքը հավաստող առավելագույնը 72 ժամ վաղեմության սերտիֆիկատի ներկայացման պահանջը սահմանել 0-ից մինչև 6 տարեկան երեխաների համար՝ 0-ից մինչև 11 ամսական 29 օրական տարիքայի խմբի փոխարեն: Փոփոխությունն իրականացվել է միջազգային փորձի ուսումնասիրության հիման վրա, մասնավորապես մի շարք երկրներ արդեն իսկ ընդունել են նման որոշում՝ տարբեր երկրներ ընդգրկելով տարբեր տարիքային խմբեր՝ օրինակ՝ Գերմանիա՝ մինչև 12 տարեկան, Մեծ Բրիտանիա՝ մինչև 11, Վրաստան՝ մինչև 10, Նիդեռլանդներ՝ մինչև 13, Բելգիա՝ մինչև 12, Եգիպտոս՝ մինչև 10 տարեկան, Ղազախստան՝ մինչև 10 և այլն: Հաշվի առնելով, որ ընտանիքի մեծահասակները Հայաստանի Հանրապետության տարածք մուտք գործելիս ներկայացնում են կորոնավիրուսային հիվանդության (COVID-19) ախտորոշման ՊՇՌ հետազոտության արդյունքը հավաստող սերտիֆիկատ, և այն որ ընտանիքի անդամները հանդիսանում են սերտ շփվող անձինք, ապա մեծահասակի բացասական կամ դրական թեսթի արդյունքը կարող է բավարար լինել բացահայտելու երեխաների կորոնավիրուսային հիվանդության վարակված լինելու կամ չլինելու հավանականությունը: 

2. Առաջարկվող կարգավորումների բնույթը
	
Նախագծով լրացում է կատարվում որոշման հավելվածի 19-րդ կետում պետական կառավարման և տեղական ինքնակառավարման մարմինների համար հետագայում լիազոր մարմնի կողմից  համապատասխան սանիտարահամաճարակային անվտանգության կանոններ սահմանելու նպատակով, և որոշակի փոփոխություններ են կատարվում սերտիֆիկատներին ներկայացվող պահանջների մեջ:


3.   Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխության մասին
Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախuերի և եկամուտների էական ավելացում կամ նվազեցում չի սպասվում:   


4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Առողջապահության նախարարության և Առողջապահության նախարարության «Հիվանդությունների վերահսկման և կանխարգելման ազգային կենտրոն» ՊՈԱԿ-ի աշխատողների կողմից: 

5. Ակնկալվող արդյունքը
Նախագծի ընդունմամբ ակնկալվում է պահպանել ստեղծված կայուն իրավիճակը և նվազեցնել վարակված անձանց մուտքը Հայաստանի Հանրապետություն։ 

